
　乜野事呢、我有個朋友、佢喺京西處住嘅、佢有幾頃田、有

一間果木園、有一間菜園、因爲佢而家等錢使、將呢啲田園、

託我搵人典、所以我嚟問聲你、若係你想典、呢件事我可以

同你辦得嚟、　呢啲田園、現在係佢自己耕翻吖、抑或批過

佃戸耕嘅呢、　係佢自己耕翻嘅、　佢打算要典幾多銀呢

　佢想典一千両銀、　佢若係要典一千両銀、我就怕唔湊

得出咁多錢嚟𡃓、　噉你可以湊得出幾多錢呢、　若係湊

六七百両銀、都可以得、　呢層等我翻去同佢商量喇、　但

係佢打算典幾多年呢、　呢層我亦問佢嚟咯、佢話唔使寫

幾耐、就寫銀到物還就得喇、　唔寫明典幾多年、總係大唔

